
GOUVÈNÈ CUOMO ANONSE $330,000 DOLA NAN FINANSMAN KI DISPONIB ANBA PWOGRAM MACHE 

KILTIVATÈ FRESHCONNECT 

 

 

Gouvènè Andrew M. Cuomo jodia te anonse piblikasyon de yon demann $130,000 pou Pwopozisyon 

(RFP) pou pwogram Mache Kiltivatè “FreshConnect” sa ki pral ede kiltivatè New York yo nan pwomote 

lavant pwodui manje ki grandi lokalman. Pwogram lan, nan katryèm ane l, konsantre sou pote pwodui 

agrikòl fre nourisan a kominote defavorize yo ak amelyore edikasyon sou nitrisyon nan tout eta. 

 

“Pandan twa dènye ane ki sot pase yo Mache Kiltivatè FreshConnect Eta New York te ede plizyè milye 

Nouyòkè nan jwenn aksè a manje fre ki grandi lokal,” Gouvènè Cuomo te deklare. “Agrikilti Eta New York 

enkonparab e atravè pwogram sa a nap pran avantaj de manje enkwayaj sa yo ki pwodui pou bay 

opsyon ki pi ansante pou rezidan ki gen revni fèb yo.”  

 

Ane sa a, $130,000 RFP a pral konsantre sou sipòte omwen 13 mache kiltivatè tradisyonèl ak pwojè 

sibvansyon mache jèn toupatou nan eta. Daprè inisyativ sa a, nouvo mache kiltivatè yo ak sa ki la deja, 

minisipalite yo ak òganizasyon ki pa komèsyal yo ka aplike pou jiska $10,000 dola e moun sa yo ki 

genyen pi bon lide sou kijan pou amelyore aksè a mache kiltivatè yo ap patisipe nan pwogram Asistans 

Nitrisyon Siplemantè (SNAP) pral atribye finansman sa a.  

 

Anplis, $200,000 nan “Chèk FreshConnect” pral pibliye ane sa a pou sèvi fanmi ki gen revni fèb yo 

toupatou nan eta, enkli, pou premye fwa, $50,000 ki dirije pou veteran yo ki genyen tout laj. Chèk yo 

pral kòmanse disrtibye nan etablisman veteran yo pandan ete sa a, baze sou distans a mache kiltivatè ki 

elijib yo. 

 

Pwogram “Chèk FreshConnect” ankouraje itilizasyon benefis SNAP nan mache kiltivatè ki patisipe yo nan 

bay koupon rekonpans $2 pou chak $5 nan benefis SNAP. Nan ane 2013, te gen yon lavant pou plis pase 

$3.2 milyon dola ki te fèt nan mache kiltivatè yo toupatou nan eta. Anplis SNAP, pwojè finansman 

FreshConnect vize pou asire ke tout Nouyòkè yo kèlkeswa revni yo, gen aksè a fwi ak legim fre e yo 

ankouraje yo pou aksepte lòt rekonpans nitrisyon, tankou Fanm, Tibebe, ak Timoun (WIC) chèk Fwi & 

Legim, Chèk Pwogram Nitrisyon Mache Kiltivatè, ak Chèk Nitrisyon Mache Kiltivatè pou Granmoun yo. 

 

Komisyonè Agrikilti ak Mache pa entèrim Richard Ball te deklare, “Mache Kiltivatè FreshConnect se jis 

yon lòt fason ke Gouvènè Cuomo ap kontinye ouvè nouvo mache pou pwodiktè agrikòl New York yo. 

Pwodiktè nou yo beni paske yo te fè agrikilti a pwoksimite gwo mache iben avèk konsomatè ki grangou 

pou pwodui fre. Mache sa yo se vrè motè ekonomik pou agrikiltè yo ki egalman bay kèk nan pi bon 

pwodui agrikòl nan tout mond lan.”  

 

Prezidan, Direktè Jeneral ak Manm Komisyon Empire State Development, Kenneth Adams, te deklare, 

“Endistri Agrikilti Eta se yon konpozan enpòtan pou ekonomi New York, e li enpòtan pou sipòte kiltivatè 

lokal nou yo. FreshConnect te genyen gwo siksè non sèlman nan pwomote pwodui manje ki grandi lokal, 

men egalman li amelyore nitrisyon, kreyasyon djòb ak sèvi kòm yon lyezon enpòtan ki nesesè pou pote 

opsyon manje ki pi ansante a kominote defavorize yo nan Eta.” 

 

Komisyonè Biwo Asistans Tanporè ak Dezabilite Kristin Proud te deklare, “Nan pote fwi ak legim ki sen, 

ki grandi lokalman nan kominote ki defavorize yo, pwogram FreshConnect ap sèvi yon bezwen vital 

pandan lap pwomote pi bon abitid manje. Anplis, inisyativ chèk FreshConnect la ofri yon rekonpans reyèl 

pou benefisyè SNAP yo pou achte nan mache kiltivatè yo ak sèvi fanmi yo manje ki fre, ki ansante.” 

 

Pwogram FreshConnect la se te premye etap nan inisyativ Agrikilti New York Gouvènè Cuomo pou 

envesti nan endistri agrikilti eta, yon konpozan vital nan ekonomi eta. Depi kreyasyon l pwogram Fresh 

Connect la te finanse 80 pwojè nan tout eta e li te atribye plis pase $1 milyon dola.  

 

Pou aplike pou finansman nan kad pwosesis RFP, tanpri vizite Depatman Agrikilti ak sit entènèt mache 

yo nanwww.agriculture.ny.gov/RFPS.html.  

